
					ఈ పుట అచ్చుదిద్దబడ్డది




	వ.	
వార లెవ్వ రంటేని యుద్దీపియు సందీపియు నాదీపియుఁ బ్రోద్దీపియుఁ జిరంజీవి

యు ననువా రామంత్రివరులు కదిపిన నాలోకించి దీనాననుం డగుచు మేఘవర్ణుం

డిట్లనియె.

	గీ.	
ఏను లేనిమీర లెందును గొఱగారు, మీరు లేని నేను మృతునియట్ల

కాన నేను మీరుఁ గలిగితి మీవేళ, భాగ్యమహిమఁ బగరబారిఁ బడక.

	క.	
మీబుద్ధిబలముప్రాపున, నాబాహుపరాక్రమమున నడచితిమి తుదిన్

గూబలచే ని ట్లైతిమి, ద్రాబలమై మీఁదికార్యతంత్రము చెపుఁడీ.

	వ.	
అనిన మేఘవర్ణునకు నుద్దీపి యనునమాత్యుం డిట్లనియె.

	సీ.	
బలవద్విరోధికిఁ దొలఁగి యవ్వలనొండు, బలవంతుతోఁ గూడి నిలుచు టొండె

స్థల ముజ్జగించి యసాధ్యమార్గంబున, రెండుచో నవ్వల నుండు టొండెఁ

గాక దూరంబుగా గడిభూములకుఁ బోయి, యుడుకారి యచ్చట నుండు టొండెఁ

కార్యంబు లని నాకుఁ గానవచ్చినభంగిఁ, జెప్పితి నింక నీచి త్త మనిన



	 







	గీ.	
నతనిపలుకులు విన్నవాఁడై యతండు, వరుస సందీపి యనియెడివానిఁ జూచి

నీతలం పెట్టి దన్నను నెమ్మి నతఁడు, వినయశీలుఁడై మేఘవర్ణునకు ననియె.

	గీ.	
తొలుత నుద్దీపి దేవరతోడ నిపుడు, సరవిఁ జెప్పినమూఁడుపక్షములు నమరు

నందు విడు ముత్తమంబును నదియు మిగుల, వేగపడిపోవుకార్యంబు వెరవు గాదు.



	 24







	క.	
తనయున్నచోట నుండఁగ, ననుకూలతఁ గార్యసిద్ధు లగుఁ దగినక్రియన్

విను మేఁకపొదుగుచన్నుల, జనితం బగుపాలు గళముచన్నులఁ గలవే.



	 25







	చ.	
నెలవున నప్రమత్తమతి నిల్చినరాజు జయంబు చేకొనున్

వల దనుమాన మేమియును శ్వానము పెంచినయింట నుండ న

వ్వలనికి నెందఱే నరుగ వారల నందఱ మాటమాత్రలో

గెలుచు నసాధ్య మెద్ది పరికింపఁగ స్థానబలంబు పెంపునన్.

	గీ.	
కాన నెలవు విడువఁగా రాదు విడువక, పోక యున్న రాకపోక యైన

దేశకాలబలము దెలియుచుండినఁ గార్య, సిద్ధి నిజము వేయుఁ జెప్ప నేల.



	 27







	వ.	
అనుటయు.

	క.	
విని యాదీపిం గనుఁగొని, యనుకూలం బైనకార్య మడుగుటయును నా

మనమునఁ దోఁచినయర్థము, వినిపించెద ననుచు నాత్మవిభునకు ననియెన్.

	చ.	
అతిబలవంతుఁ డైన వినయంబున వారలతోడిమైత్త్రి సం

తతమును నిశ్చలం బగుమనంబునఁ జేసి నిజప్రదేశసం

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 23 మార్చి 2023న 05:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

